Gjon BERISHA

ARGJIPESHKVIA E TIVARIT DHE CESHTJA “PRIMAS
SERBIAE” SI PASOJE E VENDIMEVE Tk KONGRESIT TE
BERLINIT

1. Pasojat e vendimeve té Kongresit t¢ Berlinit pér Argjipeshkviné
e Tivarit

Kongresi 1 Berlinit i thirrur mé& 13 gershor t& vitit 1878, nga
Fugqité e Médha, pér té rishikuar Traktatin e Shén Stefanit, kishte marré
pérsipér t€ hartonte njé hart€ t€ re politike t€ Gadishullit t€ Ballkanit t€
robéruar nga Perandoria Osmane.

Kongresi pér shkak t€ gjendjes faktike né€ terren nuk pranoi ta
pérpilojé hartén politike t€ Evropés Juglindore né bazé t€ parimit té
kombésis€, por vendimet u morén sipas interesave t€ njérés apo tjetrés
fuqi t€ madhe. Né Kongresin e Berlinit edhe pérkundér peticioneve
protestuese pé€r moscopétimin e trojeve shqiptare, t€ dérguara nga Lidhja
Shqiptare e Prizrenit, Fuqité e Médha, pa ndonjé hezitim, vendosén qé
tokat shqiptare t€ béhen placké tregu ndérmjet Perandoris€ Osmane,
Greqisé, Bullgarisé, Serbisé dhe Malit t& Zi.'

Si pasojé e zgjerimit territorial qé pérfitoi nga Kongresi 1 Berlinit,
Mali 1 Zi pushoi sé geni, né kuptim etnik dhe religjioz, njé shtet
homogjen, sepse tani, pé€rve¢ besimit ortodoks, ai mori nén krahét e tij
shgiptarét e t&€ dy besimeve, dhe komunitete tjera. Zgjerimi territorial i
Malit t€ Zi né Adriatik me marrjen e Tivarin kishte futur né shtetin e ri
njé komponent katoliké, kryesisht shqiptaré etniké. Ky fakt i organizimit

' Pér vendimet e Kongresit té Berlinit dhe luftén pér mbrojtjen e Ulginit, Plavés, Gucisé,
Tivarit etj., shiko: Historia e popullit shqiptar II (Rilindja Kombétare, vitet ‘30 té shek.
XIX-1912), Tirané: Akademi e Shkencave e Shqipérisé - Instituti I Historisg, 2002, 161-
188.

t& njé bashkéjetese té re shkaktonte probleme, sepse identiteti malazez
pér shekuj me radhé ishte bazuar né luftén kundér t€ dy besimeve qé 1
bartnin shqiptarét: kundér shqiptaréve mysliman qé i identifikonte me
“turqit” dhe mosbesimin ndaj shqiptaréve t€ besimit katoliké qé i
identifikonte si “skismatiké” latiné.” Késhtu pér céshtje e katolikéve né
Mal t€ Zi u bé e mundur t€ flitej vetém nga Kongresi i Berlinit. Nga Kodi
ligjor 1 Pjetrit I, i cili u rishikua né vitin 1855, mund t€ shihet qarté se né
vitet gjashtédhjeté t€ shek. XIX, vetém riti ortodoks ishte besim vendése
né Principatén e Malit t€ Zi. Si pasojé e nenit 28 t€ vendimeve té
Kongresit té Berlinit, ku njé pjesé e madhe e trevave shqiptare i kaluan
Malit t€ Zi, béri t€ mundur g€ ¢éshtja e katolikéve - ku shumica e tyre
ishin shgiptaré,” t¢ béhej temé pér diskutim né mes t& autoriteteve
malazeze dhe gendrave t€ vendosjes evropiane.

Né kéto kushte, rregullimi i pozités dhe raporteve me komunitetet
e reja kombétare dhe fetare qé€, deri me vendimet e Kongresit t€ Berlinit,
nuk ishin pjesé€ e Malit té Zi, ishte njé nga detyrat mé t€ rénda t&€ Qeverisé
né Cetinés dhe knjaz Nikollés 1. Principata e Malit t€ Zi, pos tjerash,
kishte pérfituar trevat me etni shqiptare, si: Podgoricén, Tivarin,
Kollashinin, Plavén, Gucing, Rugovén, kurse né vitin 1880 edhe Ulqginin.
Copétimi i trojeve shqiptare pati pasoja jo vet€ém politike, por edhe
pasoja té rénda edhe sa 1 pérket organizimit fetar.

Problemi kryesor ishte krijimi i njé situate t€ paqarté, pasi
popullata shqiptare katolike, e cila sipas dispozitave t€ Kongresit té
Berlinit 1 pérkiste Malit té Zi, fillimisht, ishte nén juridiksionin e
Argjipeshkvisé me seli né Shkodér, domethéné né territorin sunduar nga
Perandoria Osmane. N& anén tjetér, Austria si njé “shtet ekskluzivisht
katolik”, tregohej e shgetésuar pér mbrojtjen e popullatés katolike né Mal
té Zi, dhe me austriakét malazezét kishin njé histori marrédhéniesh jo té
mira dhe t€ dhimbshme. Prandaj, shqgetésimet e autoriteteve malazeze
ishin t€ lidhura me njé veto t&€ mundshme nga ana e Austro-Hungarisg, e
cila si mbrojtése e popullsisé katolike né Ballkan, ishte e interesuar té
ruante ndikimin e saj t& paprekur mbi popullatén shqiptare.”

? 7. Karaula, “Pisma crnogorskog pjesnika, sve¢enika i diplomate Jovana Sundegi¢a
bosansko-dakovackom i srijemskom biskupu Josipu Jurju Strossmayeru (1881-1887)”,
Diacovensia: teoloski prilozi, Pakovo vol. XVII, no.1 (2009), 103.

’ A. Hudal, Die serbisch-orthodoxe Nationalkirche, Graz et Leipzig: Moser 1922, 106.
* R. Tolomeo, “L'unione delle Chiese nei rapporti tra J. J. Strossmayer e il barnabita
Cesare Tondini de' Quarenghi”, Josip Juraj Strossmayer 1815-2015, ( Wien, 21. Mai
2015 - Roma, 9 dicembre 2015), DPakovo, 2017, 246.

Argjipeshkvia e Tivarit, me vendimet e Kongresit t€ Berlinit,
vértet nuk gjendej brenda njé shtetit t&€ sunduar nga osmanét, por té€ njé
shteti t€ krishteré sllavo-ortodoks, dhe pér t€ nga kjo kohé fillon momenti
111 1 ballafaqimit t&€ drejtpérdrejté me sllavo-ortodoksizmin. Né lidhje me
marrjen nén kontroll t&€ Argjipeshkvisé sé Tivarit, e cila tashmé gjende;j
né trevén e Malit t€ Zi, knjaz Nikolla gé né vitin 1878 1 ishte drejtuar pér
ndihmé ideologut t€ “unionit sllav”, ipeshkvit t& Djakovos (Pakovo né
Kroaci) Josip Juraj Strossmajerit (1815-1905), duke kérkuar prej tij g€ té
ndérmjetésojé tek Selia e Shenjté (Vatikani) pér kinse ripértéritjen e
Diogezés sé€ Tivarit. Me até rast, knjaz Nikolla i Malit t& Zi, Strossmajerit
i shkroi edhe két€, “Mali i Zi si shtet i pavarur, i pranuar, nuk mund té
pranojé qé njé pjesé e shtetaseve té tij, qofté edhe vetém nga spektri fetar,
té varet nga njé pushtet né kufijté e tij, ag mé tepér, kur ai gjendet né
Perandoriné turke”,” duke aluduar késhtu né faktin se Argjipeshkvia e
Tivarit n€ vitin 1876, i ishte bashkuar asaj t€ Shkodrés, e cila aso kohe
gjendej brenda kufijve t€ Perandoris€ Osmane. Lutjen e knjazit t&€ Malit
t& Zi, e béré g€ né vitin 1878, Strossmajeri e pranoi krahéhapur, pasi
ideja e tij pér nénshkrimin e konkordatit n€ mes té Selis€ s€¢ Shenjté dhe
Unionit t€ Sllavéve t€ Jugut, gjegjésisht Rusisé dhe Serbis€, nuk ishte
treguar produktive.’

2. Pérpjekjet pér nénshkrimin e konkordatit né mes té Malit Zi dhe
Vatikanit

Nga ana tjetér, konkordati né mes Vatikanit dhe Malit t€ Zi i
menduar si pjesé e “politikés lindore” pér t& nxitur dialogun me botén
ortodokse, shikuar né& perspektivé, sipas studiuesit Francesco Kakamo
“béri té mundur bashkimin e dy kishave”. Kjo padyshim konfirmon
faktin se njé nga protagonistét kryesor t€ negociatave ndérmjet Selisé sé&
Shenjté dhe Cetinés, ésht€ misionari italin, At Cesare Tondini, 1 cili né
até kohé u konsiderua si figura gendrore e ekumenizmit katolik dhe qé
mendonin se “konkordati me Malin e Zi pér ortodoksét, do té

> K. Nikola, Politicki spisi, Cetinje-Titograd 1989, 187-190; N. Ukgjini, Kisha Katolike
né trevat shqiptare (nga shek. XI deri sot), QB Shoqata e Jezuitéve: Tirang 2016, 158.

® M. Zbller, “O odnosima J.J.Strosmajera prema Crnoj Gori”, Istorijski zapisi,
god. XXXI (LI), knj.XXXV, br.1-2 (Titograd,1978), 180; S. Rastoder, “Konkordat
izmedu Crne Gore i Vatikana 1886.godine s posebnim osvrtom na polozaj Albanaca

katolika”, Krishterimi ndér shqiptaré. Simpozium ndérkombétar (Tirané, 16-19 néntor
1999), Shkodér: Konferenca Ipeshkvnore e Shqipérisé 2000, 253.

nénkuptonte njé konkordat me Rusiné, dhe pérfagéson shprehjen e
simpatisé sé Rusisé ndaj bashkimit té Kishés”.

Pérmes korrespondencés sé€ knjaz Nikollés, Strossmajerit, dhe
ministrit t€ Jashtém té Malit té Zi, mund té b&het rindértimi i shumicés sé
negociatave qé i parapriné nénshkrimit t& konkordatit.® Megjithaté, Selia
e Shenjté nuk llogariste se né kété céshtje mund t€ mbéshtetej vetém né
piképamjet pansllaviste t€ argjipeshkvit Strossmajer dhe t€ mikut té tij
Cesare Tondinit, meq¢ ata nuk i njihnin miré rrethanat lokale dhe kishte
dyshime né géllimet e ndershme t€ knjazit Nikolla pér kété ¢éshtje. Né
ményré g€ t&€ merrnin informata adekuate, Selia e Shenjté angazhoi njé
prift shqiptar nga Argjipeshkvia e Shkodrés, abatin Imzot Prend Dogin
(Primo Dochi), g€ t’u pérgatiste njé raport t&€ hollé€sishém mbi statusin e
Kishés Katolike né Malin e Zi. N& relacionin e tij dérguar, nga Tivari,
Kongregatés pér pérhapjen e fes€, mé 4 qershor 1883, kryesisht,
prezanton njé pamje objektive t& gjendjes s€ Kishés Katolike né Malin e
Zi. Ai shpjegoi né ményré eksplicite né raport se autoritetet malazeze nuk
lejonin ndonjé ndérhyrje né c¢éshtjet laike apo kisha brenda kufijve té
tyre. Sipas tij, t€ gjitha ato trysni, dyshime dhe kundérshtime q& béheshin
heré pas here kundér shqiptaréve katolik€ nga Cetina, ndodhnin me
géllim g€ t&€ mos lejohej gé drejtpérdrejt administrata e argjipeshkvit té
Shkodrés t€ ushtronte presion ndaj Romés, pér t€ eméruar njé ipeshkév
pér kéto vende. Gjithnjé, sipas Docit “Princi éshté shumé i sjellshém dhe
i arsimuar miré. Megjithaté, éshté e dukshme se ai nuk i mban premtimet
e tij, vecanérisht nése nuk éshté zotuar pér dicka me shkrim. Ai
gjithashtu, din se si ta ndryshojé mendjen....”. N& ményré indirekte
shpreh piképamjen se status quo-ja nuk €shté e dobishme pér katolikét né
Mal t€ Zi. Sipas piképamjes sé Docit, autoritetet malazeze duan qé
territori i tyre t& bashkohet edhe né€ piképamje t€ Kishés, meqé né Mal té
Zi, administrata e kishés s€ Shkodrés dhe Kotorit de facto ka pushuar.9

Njé nga problemet qé€ u diskutuan né€ mes t€ dy delegacioneve
ishte ¢éshtja se kush ka t€ drejté€ t€ emérojé argjipeshkvin e Tivarit. Sipas

" F. Caccamo, “La politica orientale della Santa Sede e il concordato con il Montenegro
del 1886, U bi nequ e aerugo nequ e tinea demolitur, Studi in onore di Luigi Pellegrini
per i suoi settanta anni, a cura di Maria Grazia. del Fuoco, Liguori editore, Napoli,
2006, 53-80.

¥ Pér mé gjerésisht pér kéto bisedime, krh: Z. Karaula, “Pisma Jovana Sundei¢a
biskupu Josipu Strosmjeru”, 91-155.

’ Dochi P. Archivio storico della Congregazione “de Propaganda Fide” (ASPF),
Scritture riferite nei Congressi (SC) - Albania, Macedonia, Montenegro., tom.42, f.
991-994.

pérfagésuesve t&€ papés, kété t€ drejté do té kishte vetém njé papé,
megjithaté princi do t€ informohej paraprakisht dhe do t€ merrte njé
mendim pér kandidatin gé€ do t€ emérohej né até funksion, né ményré qé
té bénte t&€ mundur marrjen né konsideraté vérejtjet e natyrés politike. N&é
kété ményré, né vazhdén e bisedimeve disamuajshe, 1€vizja para e knjaz
Nikollés lidhur me mundésing e arritjes s€ njé marréveshjeje me Seliné e
Shenjté, mori formén e negociatave t€ ndérlikuara. Opsioni i sundimtarit
t& Malit té Zi pér njé ipeshkév té zgjedhur sipas déshirés s€ autoriteteve
malazeze - “déshiré e justifikuar” né Kkushtet e situat€s vendore,
nénkuptonte zgjedhjen njé sllavi, né kurriz t&€ komponentéve shqiptaréve
katoliké - Selia e Shenjté ishte kundér njé kérkese té tillé q€ conte né
legalizimin e pabarazis€ né€ mes pakicés katolike dhe shumicés
ortodokse. "’

Ndérkohé, rrethanat né skenén politike ndérkombétare kishin
ndikuar te Selia e Shenjté gé t€ jet€ mé vigjilente n€ lidhje me kérkesat e
Malit t€ Zi. Para sé€ gjithash, Roma ishte e njoftuar g€ tashmé njé dité€ pas
Kongresit t& Berlinit, shqiptarét refuzuan t’i binden vendimeve t€ Fuqive
t¢ Meédha. T& bashkuar pérmes Lidhjes s€ Prizrenit, ata po
organizoheshin pér njé rezistencé€ ndaj synimeve malazeze pér t€ marré
zyrtarisht posedimin e territorit, q¢ u kishte dhéné Kongresi i Berlinit.
Ajo gé 1 shgetésonte vecanérisht ishte gatishmeéria e shqiptaréve katoliké
pér té mbrojtur trevat e tyre dhe pérkrahja e parezervé nga ana e
bashkéqytetaréve t€ tyre t€ besimit mysliman, pér t€ luftuar kundér
malazezéve. N& fakt, ata edhe inkurajoheshin nga disa pérfagésues té
klerit vendas. Pa marré parasysh se diplomacia e Vatikanit né cdo
ményré u pérpoq t’u b&jé thirrje kryengrit€sve q€ t€ parandalojé
pérhapjen e krizés, kéto nisma i béjné gjithnj€ e mé t€ qarté véshtirésité e
vendosjes sé pushtetit malazez mbi shqiptarét.'’

Rezistenca e shqiptaréve ndaj vendimeve t€ Kongresit t€ Berlinit,
mund t€ mésohet edhe nga raporti i zévendéskonsullit austro-hungarez t&
Tivarit, Depolo, dérguar mé 28 qgershor 1880, ministrit Fuqiploté né
Cetiné, kolonelit Thoemel, mbi mobilizimin e forcave ushtarake
malazeze né Tivar, pér urrejtjen e madhe qé kishte popullsia shqiptare e
kétij qyteti kundér sundimit malazez si dhe pér gatishmérin€ e saj pér té
marré pjesé€ né luftén kundér Malit t€ Zi. Né kété raport, pérveg tjerash
thuhej: “Né qofté se popullsia e Shqipérisé, e nxitur nga déshira qé ta

10 Caccamo, “La politica orientale della Santa Sede e il concordato con il Montenegro
del 1886,73-74.
"' bid, 75.



164 Gjon BERISHA

ruajé autonominé dhe pavarésiné e saj, éshté krejtésisht kunder ¢do
leshimi tokésor béré né favorin e Malit té Zi, ajo e distriktit té Tivarit,
megjithése né pamundési qé t’i bashkojé armét e saj me ato té Lidhjes
Shqiptare, ndjen po kété urrejtje dhe ka té njéjtat ndjenja si té gjithé
shqiptarét e tjeré, dhe késhtu, né vend qé té déshirojé qgé té kryhet léshimi
i Ulginit Malit té Zi, do té donte, sipas déshirés sé shumicés, qé edhe
distrikti i Tivarit, t¢ shképutej nga sundimi malazez dhe té kthehej pérséri
né kushtet e geverisjes sé paré. Urrejtja qé¢ ndjejné tivarasit pér Malin e
Zi éshté shumé e madhe. Ndoshta pérjashtim bén njé pjesé shumé e vogél
e elementit greko-ortodoks, i cili, meqé éshté pjesa mé e mjeruar e
popullsisé, nuk ka se ¢’té fitojé ose té humbasé as nén Malin e Zi, as nén
ndonjé geveri tjietér”."* Pérkundér tentimeve pér t& manipuluar mbi baza
fetare, kundér copétimit t€ vendit ishte ngritur edhe banorét e Hotit dhe
Grudés mé né krye bajraktarin e Hotit, Dedé Gjonin. Sipas raportit t&
Konsullatés s€¢ Pérgjithshme austro-hungareze né Shkodér, dérguar
ministrit t€ Jashtém, baronit Haymerle, kuptohej se banorét e Hotit dhe té
Grudés kishin vendosur njézéri g€ mé mir€ t€ luftojné dhe t€ sakrifikojné
deri tek ai mé i fundit, se sa t€ pranojné shképutjen e tokave t&€ tyre dhe
dhénien e kétyre tokave Malit t€ Zi. Bajraktari Dedé Gjoni, né bisedime
me konsullin austro-hungarez, ia bénte me dije atij se nuk ka ekzistuar
déshira g€ ata, té cilét thuajse t€ gjithé 1 pérkasin besimit katolik, té
shképuten me forcé nga térésia e tyre kombétare dhe t’i dorézohen Malit
té Zi, armikut t€ tyre t€ trashéguar prej kohésh. 13

Né kété situaté, ndérmjet viteve 1880-1881, Selia e Shenjté mbajti
njé géndrim jashtézakonisht t€ kujdesshém: do t€ presé té stabilizohej
céshtja né kufirin shqiptaro-malazez para se t€ béhej ndonjé ndryshim né
kuadér té juridiksioneve kishtare né veri t€ Shqipéris€. Divergjencat né
marrédhéniet dypaléshe ndérmjet Selis€ sé Shenjt¢ dhe Mali i Zi,
implikimet e kohé&paskohshme t€ Austro-Hungarisé, sé€ bashku me
komplikimet g€ ndodhnin né ndérkohé né teren nga rezistenca e
kryengritésve shqiptaré, sjellja jo e miré e malazezéve ndaj besimtaréve
dhe klerit katolik, krijuan njé gjendje ngecje t€ zgjatur né negociatat né
mes Romés dhe Cetinés. Kjo gjendje jo e miré né€ negociata, u reflektua
edhe né teren. Né verén e 1882, Qeveria e Cetinés nuk e lejoi
argjipeshkvin e Shkodrés qé té€ vizitonte diogezén e Tivarit, duke u

'2 Lidhja Shqiptare e Prizrenit né dokumentet austro-hungareze (dhjetor 1879 - gershor
1880), véll. 111, pérg. Beqir Meta, Instituti i Historisé “Ali Hadri”": Prishting, 2018, dok.
637.

" Ibid., dok.411.

justifikuar se, gjoja negociatat ishin ende t&€ papérfunduara né lidhje me
njé marréveshje me Selin€ e Shenjté. Q&€ atéheré ata filluan té shkaktojné
pengesa né rrugén e misionaréve franceskané nga Shqipéria e Veriut, té
cilét kishin géllim t€ vizitonin disa nga famullit€ e tyre t€ méparshme qé
gjendeshin né Mal t€ Zi, dhe gé kishin mbetur pa pérkujdesje baritore."*

Gjaté bisedimeve me Vatikanin, Strossmajer, vazhdonte né
insistimin e tij pér sllavizmin e trevave shqiptare t& Argjipeshkvisé sé
Tivarit, me pretendimin se né krye t€ Kishés nuk mund té ishte tjetér
pérvecse njé person me “origjiné nga sllavét e Jugut”, i cili duhet té
ishte “i pastér si loti, i kujdesshém si gjarpri, dhe gjithashtu thellésisht
besnik ndaj Kishés Katolike dhe Selisé sé Shenjté”. Sipas tij: “Té gjitha
kéto cilési mund té gjendet vetém né njé njeri, nga sllavét e Jugut, qé e
njeh historiné e popullit té tij dhe i cili éshté né dijeni té géllimit te
shenjté, té njé vendi hyjnor i destinuar pér sllavét e Jugut”."

Mospranimi 1 propozimit t€ knjaz Nikollés nga ana e Selisé€ sé&
Shenjté, ¢oi né rifillimin e negociatave midis kétyre dy vendeve. Ky
prolongim 1 bisedimeve, u shfrytézua nga autoritetet né Cetiné pér t’iu
revanshuar shqiptaréve duke pérdorur té gjitha mjetet e mundshme t&
ushtrimit t€ presionit. N& fillim t€ vitit 1884, pérséri knjaz Nikolla 1
ndaloi né ményré eksplicite misionarét franceskané nga Shgqipéria e
Veriut q€ t€ vizitojné katolikét e Malit t€ Zi. Sipas deklaratave
kércénuese dérguar pé€rmes vikarit gjeneral t€ argjipeshkvit té Tivarit,
Josip Koloviq, thuhej se: “tani pér tani, absolutisht nuk mund té lejojé as
té tolerojé keté mision, dhe késhtu do té veprojé derisa té jeté lidhur njé
konkordat ndérmjet Selisé sé Shenjté dhe geveria e tij”.'® Té ballafaquar
me k&t situaté, autoritetet katolike né Shkodér dhe Tivar, t€ gjithé, iu
drejtuan Selisé s€ Shenjté, me kérkesén q€ sa mé shpejt t€ arrihej njé
marréveshje me Malin e Zi. N& dhjetor 1884, argjipeshkvi i Shkodrés,
Imzot Pashk Guerini, udhétoi n€ Romé gé té bisedonte personalisht me
Papa Leonin XIII. N& muajin pasues, Guerini u paraqit pérséri para Papés
me njé propozim, € derisa pritej njé marréveshje pérfundimtare, té
emérojé njé kryesues té€ ri né Tivar, né ményré qé popullata katolike
vendase t& mund t’i plotésonte nevojat mé urgjente.'’

3. Nénshkrimi i Konkordatit dhe pasojat pér shqiptarét

'* Caccamo, “La politica orientale della Santa Sede e il concordato con il Montenegro
del 18867, 76.

" Ibid, 78.

' Ibid., 78-79.

"7 Ibid., 80.

Késhtu, bisedimet né€ mes t&€ Malit t& Zi dhe Selisé sé Shenjté, t&
filluara me paré, té€ cilat Rusia i shikonte si dinakéri politike, pérfunduan
mé 18 gusht té vitit 1886, me nénshkrimin e Konkordatit me 14 nene,18 i
cili u ratifikua mé 7 tetor t€ t€ njéjtit vit. Konkordati n€ mes t&€ Malit t€ Zi
dhe Selis€é s€ Shenjté u nénshkrua né emér té Vatikanit nga kardinali
Jakobini, ndérsa né emér t€ Malit t€ Zi e nénshkroi Jovan Sunde¢iq
(sekretar personal i knjaz Nikollés). Kjo marréveshje ndérshtetérore
nénkuptonte lirin€ e fesé pér qytetarét e besimit katolik, kryesisht
shqiptarét dhe né numér mé t&é pakét kroatét né Mal t€ Zi, me Papén e
at€hershém Leonin XIII, i cili né ményré indirekte, né té¢ ardhmen, para
se t&¢ eméronte argjipeshkvin e Tivarit do t€ konsultohej me sovranin
malazez. Késhtu, argjipeshkvi, edhe pse ishte drejtpérdrejt vartés i Selisé
s€ Shenjt€ né€ punét e kishés, né t€ njéjtén kohé ishte nén kontrollin e
ploté t& autoriteteve t€ Principatés s€ Malit t&€ Zi. Kjo formé e zgjedhjes
sé€ argjipeshkvit dhe juridiksionit t€ Tivarit, €shté e precizuar n€ disa prej
neneve t€ Konkordatit, si: neni 2.: “Shenjtéria e Tij, para se té emérojé
pérfundimisht argjipeshkvin e Tivarit, do té njoftojé qeveriné mbi
personalitetin e kandidatit, pér té shikuar a ka ndonjé shkak me natyrée
politike apo civile qé kishte pér té kundérshtuar emérimin e tij”’; neni 4.:
“Para se té fillojé kryerjen e shérbimit té vet, argjipeshkvi i Tivarit do té
béjé betimin e besnikerisé para Madhérisé sé Tij, knjazit té Malit té Zi me
kéto fjalé: “betohem dhe premtojé pérpara Hyjit dhe né Ungjillin e
Shenjté, se do té jem i dégjueshém dhe i besueshém ndaj Madhérisé sé
Tij, knjazit t¢ Malit té Zi, uné premtoj t¢ mos béjé ndonjé marréveshje, as
nuk do té marré pjesé né ndonjé késhill, e as nuk do té inkurajoj dhe as
nuk do té té lejoj klerikét e mi vendoré, té marrin pjesé né cfarédo
aktiviteti, i cili do té shqetésojé qetésiné publike té shtetit”. Qeveria e
Malit té Zi, pranon titullin e Shkeélgesisé sé Tij té Larté dhe i jep njé
shumé té té ardhurave vjetore prej pesé mijé frangash”.; neni 6.:
“Ngritja e famullive éshté né kompetencé té Argjipeshkvit té Tivarit né
marréveshje me Qeveriné e Malit té¢ Zi. Ai gjithashtu ka kompetencé té
emérojé famullitarét, por kur ata nuk jané shtetas t¢ Mali té Zi, do té
veprojé né marréveshje me qeveriné malazeze; ndérsa kur ata jané
shtetas malazezé, do té dérgojé emrat Qeverisé sé lartpérmendur pér

'8 Raccolta di concordati su materie ecclesiastiche tra la Santa Sede e le autorita civili.
A cura di Angelo Mercati. Vol.1, 1098-1914. Nuova ed. anastatica con supplement,
Roma: Tipografia Poliglotta Vaticana 1954, 1048.

miratim”.;"’neni 11.: “Formula e lutjes pér sunduesin: Zot shpétoje
Knjazin” do té kéndohet né celebrimin e meshés né gjuhén e sllavéve;
neni 12.: “Pér formimin [pérgatitjen, shkollimin, Gj. B.] e malazezéve té
rinj té afté té shérbejné si prifterinj katoliké, Qeveria malazeze, me
marréveshje té ndérsjellé me argjipeshkvin e Tivarit, do té zgjedhé mé té
merituarit qé do té dérgohen né Romé pér té béré studimet e tyre, e pér
kété géllim, Qeveria do t'u lidhé njé ndihmé vjetore té pérshtatshme. Né
pesé vitet e para, qgé nga data e késaj kontrate, do té dérgohen nga dy té
rinj pér ¢do vit, pas sé cilés do té jeté vetém nga njé pér ¢do vit. T€ rinjté
do té jené té detyruar né Romé té mésojné edhe gjuhén serbe” > Sic
shihet, me kérkesé t&é Qeverisé, pér kandidatét, gjuha serbe u pércaktua si
gjuhé studimi dhe predikimi. Q&llimi kryesor i kétyre dispozitave (neni
11 dhe 12) ishte g€ kandidatét t€ mésonin vetém né gjuhén serbe, meqé
autoritete malazeze e dinin se kandidatét pér priftérinj vinin kryesisht nga
familjet shqiptare t€ territorit t€ sapo pushtuar nga Mali i 7i.*!

YArt.2.: “Sua Santita, prima di nominare definitivamente 1'Arcivescovo di Antivari,
partecipera al Governo la persona del candidato per conoscere se vi siano fatti o
ragioni di ordine politico o civile in contrario”; Art.d.: “Prima di entrare in funzione
l'Arcivescovo di Antivari prestera nelle mani di Sua Altezza il Principe del Montenegro
il giuramento di fedelta nella formola seguente: «lo giuro e prometto dinanzi a Dio e
sopra i Santi Evangeli obbedienza e fedelta a Sua Altezza il Principe del Montenegro ;
prometto di non avere accord qualsiasi, né di assistere ad alcun Consiglio, né
d'incoraggiare, o lasciar partecipare dal Clero a me subordinato a qualsiasi impresa
che tenda a turbare la pubblica tranquillita dello Stato». Il Governo Montenegrino gli
riconosce il titolo di Illustrissimo Monsignore e gli assegna un emolumento annuo di
franchi cinquemila”; Art.6.: “All'Arcivescovo di Antivari spetta, d'intelligenza col
Governo Montenegrino, l'erezione delle parrocchie. A lui spetta pure la nomina dei
Parrochi, e se trattasi di persone estranee al Principato, procedera d'intelligenza col
Governo Montenegrino; se poi trattasi di sudditi montenegrini dara notizia della
nomina al detto Governo.”, ¥ bid., 1048.

PArt.11.: “La formola di preghiera pel Sovrano: Domine safrvutn fac Principini, sara
cantata negli ufficii divini in lingua slava”; Art.12.: “Per la formazione di giovani
montenegrini idonei al sacerdozio cattolico, il Governo montenegrino, di comune
accordo coll'Arcivescovo di Antivari, ne scegliera alcuni dei pint meritevoli che saranno
inviati a Roma per farvi i loro studii, ai quali passera pel medesimo scopo un
conveniente annuo sussidio.

Nei primi cinque anni dalla data della presente convenzione, questi giovani saranno in
numero di due per ogni anno, in seguito sara uno solo per ciascun anno. Gli stessi
giovani saranno obbligati di studiare in Roma anche la lingua Serba.”, 1bid, 1049.
Krahaso, po ashtu edhe te 1. Markovi¢, Dukljansko-barska Metropolija, Zagreb 1902,
157-159.

H Hudal, Die serbisch-orthodoxe Nationalkirche, 107.

Neé té vérteté, Konkordati, pér katolicizmin e Malit t€ Zi nuk solli
avantazhet g€ u shpresuan né Romé me nénshkrimin e saj. Konkordati, t&
nesérmen mé 8 tetor t€ vitit 1886, me dekretin e Papés Leonit XIII, i dha
pasojat e para (pér shkak té situatés imponuese t&€ krijuar né terren) té
shképutjes s€¢ menjéhershme t€ Argjipeshkvisé s€ Tivarit nga
Argjipeshkvia e Shkodrés. Kjo erdhi si pasojé e politikés sé knjaz
Nikollés, i cili pér asnjé ¢cmim nuk e donte juridiksionin shpirtéror t&
Shkodrés né Mal té Zi.*”

Pérve¢ marréveshjes me Vatikanin, Strossmajer ishte shumé 1
interesuar edhe pér t€ pércaktuar kandidatin e preferuar pér postin e
argjipeshkvit t€ Tivarit. Ky momentum u krijua pas vdekjes sé
argjipeshkvit Karl Pootenit, m& 15 janar té vitit 1886. Duke e shfrytézuar
kété rast, né fillim Strossmajer ishte pércaktuar pér njé prift nga Gjiri 1
Kotorrit, mirépo ishte sekretari i knjaz Nikollés, Jovan Sundegiq, ai 1 cili
e bindi pér t€ ndryshuar mendjen e tij né favor t€ njé€ frangeskani dalmat,
drejtor 1 gjimnazit né Sinj dhe profesor i historis€ né Universitetin e
Vjenés, Shimun (Simeon) Milinoviq. Késhtu, me sugjerimin e ipeshkvit
dhe sipas vullnetit t€ knjaz Nikoll€s, Selia e Shenjté mé 8 tetor t€ vitit
1886, eméroi pér argjipeshkév t€ 11 t€ Argjipeshkvisé s& Tivarit,
franceskanin Shimum Milinoviq, nga Dalmacia (1886 -1910), té cilit
njéherésh iu vértetua titulli 1 trashéguar nga shek. XV “Primas
Serbiae” >

Argjipeshkvi Milinoviq, tashmé si Primas tutius Serbiae, sé
bashku me princin Nikolla dhe Strossmajerin, t€ priré nga ideja pér
bashkimin e sllavéve t€ Jugut, béné projekte pér asimilimin e shqiptaréve
katoliké té vendit. N& vazhdén e kétij projekti, pos té tjerash, ishte edhe
futja e liturgjisé kishtare né gjuhén e “vjetér sllave” (starosllavene),
alfabeti glakolik, né Argjipeshkviné e Tivarit (n€ vitin 1895) si dhe
angazhimi 1 klerit kroat, pér t€ vepruar ndér famullit shqiptare. Me kété
rast, duhet theksuar se argjipeshkvi Strossmajer ishte edhe njé ndér
pishtarét e flakté q€ né Kishé t€ pérdorej gjuha e vjetér sllave, q¢ mé paré

2 Pér arsye se diogeza e Shkodrés, gjithmoné kishte numér t& shumté té shqiptaréve
katoliké né krahasim me diogezat tjera shqiptare, me kérkesén e argjipeshkvit t¢ Tivarit
dhe Shkodrés, Karl Pooten, me letérvendimin e Papa Piut IX, t€ dat€s 15 mars t€ viti
1867, béhet bashkimi i Tivarit me dioqezén e Shkodrés. Argjipeshkvi, Pooten e kaloi
Seliné nga Tivari pér né Shkodér, duke e marré titullin: Argjipeshkév Metropolitan i
Tivarit dhe i Shkodrés dhe “primat i Serbisé”. Ukgjini, Kisha Katolike né trevat
shqiptare, 157.

“Markovi¢, Dukljansko-barska Metropolija, 175-177; Karaula, “Pisma Jovana
Sundegiéa biskupu Josipu Strosmjeru”, 111.

pérdorej vetém né disa vende té€ Dalmacisé. Lidhur me problemin e
gjuhés s€ “vjetér sllave” né liturgji né Kishén Katolike né Mal t€ Zi,
duhet t&é cekim se kjo ide vinte nga Strossmajer, i cili ishte i dérguari
apostolik pér Serbi dhe ideté e tija nuk mund edhe aq lehté t&
pengoheshin, ngaqé ishte njéri zyrtar si i dérguar apostolik pér Serbi,
késhtu gé kjo gjé, jo vetetm g€ mund t€ ndikonte né Mal t€ Zi, por
shkaktonte probleme edhe pér disa vende né Kosové (sic ishte Janjeva).**

Argjipeshkvi Milinoviq, si njé pérfagésues 1 denjé 1 politikés
sllave t€ pushtetit politik né Mal t€ Zi, orvatej g€ me politikén e tij dhe
aspiratat e knjaz Nikoll€s, i cili déshironte q¢ Mali i Zi t€ luante rolin e
piemontit serb, t& pérfshinte edhe kishén e vet dhe t’i jepte asaj rol edhe
mé t& réndésishém qé sa kishte né t& vérteté.” Synimi kryesor i tij ishte
futja e gjuhés sé “vjetér sllave” né liturgji dhe botimi i Mesharit né kété
gjuhé.® Sipas studiuesit Zoller, duke u bazuar né reagimin e njé
diplomati austro-hungarez, pohon se argjipeshkvi 1 sapo eméruar
Shimun, sipas kérkesés s€ knjaz Nikoll€s, pérmes liturgjisé sllave, né€ njé
argjipeshkvi ku shumica absolute e katolikéve ishin shqiptaré, déshironte
te sllavizojé gradualisht shqiptarét, té cilét, sipas tij, né térési né kété
argjipeshkvi jané rreth 4 000 frymé, kurse sllavé ka 1 500.%

Pushteti austro-hungarez, i cili né vitin 1873 kujdesej pér
shqiptarét katoliké né Ballkan, ndaj késaj ¢mendurie dhe shumé
fenomeneve t€ tjera diskriminuese, shprehej si kundérshtar i pérbetuar.
Rasti 1 Malit t€ Zi, nga Vjena zyrtare u cilésua si njé gabim elementar 1
Vatikanit. Ambasadori austro-hungarez né Seliné e Shenjté, kontin Luigji
Paar, né raportin e tij, shkruan se ky hap 1 Vatikanit ishte i shpejtuar dhe
jo 1 menduar miré. Sipas tij, Vatikani kishte lejuar qé Strossmajer t’i
mashtronte. Si rrjedhojé e kundérshtimit t€ rrepté t€ Austro-Hungarisg,
%‘riti té ndalohej pérdorimi i mesharit romak né€ gjuhén e “vjetér sllave”.

MEé 29 mars t€ vitin 1887, njé dispozité plotésues e Konkordatit
(sipas njé rregullimi liturgjiké t€¢ Papa Benediktit XIV “ex pastorali

* A. Ramaj, “Lazér Mjeda né Argjipeshkviné Shkup-Prizren mes 1909-1921, Imzot
Lazér Mjeda mbrojtés dhe lévrues i identitetit shqiptar, Albanisches Institut, St. Gallen
2011, 133.

2 Ministarstvo inostranih djela 1879-1915, zbornik dokumenata, priredio Slavko
Burzanovié, Podgorica, 2007, 197-198; N. Ukgjini, Kisha Katolike né trevat shqiptare,
160.

26 75ller, “O odnosima J.J. Strosmajera prema Crnoj Gori”, 179.

7 1bid, 191-192, not.86.

** Ibid., 189, 192.

munere”, t& 26 gushtit 1754), pérdorimi i liturgjis€ né€ gjuhén sllave
shtrihej mbi katolikét e Malit t&€ Zi. Megjithaté, zbatimi 1 saj rezultoi me
probleme té¢ médha, sepse nga shqiptarét katoliké u pa si tendencé e
sllavizimit t€ tyre. Prandaj, edhe shtypja e librave liturgjiké, gjithashtu
nuk kaloi pa véshtirési. Shkrimi cirilik sikurse edhe ai glakolik nuk ishin
té pérshtatshme pér libra liturgjiké. Ashtu si¢ kishte vérejtur studiuesi dhe
vizitori i atyre viteve, Hudal, gjuha latine né tekstet liturgjike vazhdonte
té pérdorej pa u prekur né disa famulli katolike.?

Me kalimin e kohé&s, dispozitat e konkordatit u ndryshuan né
ményré té konsiderueshme nga aprovimi i ligjit shtetéror t& Malit t€ Zi, i
31 gushtit 1909, mbi organizimin e klerit t€ famullis€ (neni 34-40).
Késhtu, derisa, sipas nenit 6 t€ Konkordatit, argjipeshkvi kishte t& drejté
né plotésimin e posteve baritore, dhe vetém krijimi 1 famullive t€ reja dhe
angazhimi i klerit t€ huaj né€ kujdesin baritor ishin subjekt 1 kufizimeve,
tani, sipas ligjit t€ vitit 1909 (neni 34-40) vetém shtetasit malazez€ mund
t& punonin si famullitaré katoliké. Kushdo g€ kishte studiuar jashté vendit
duhej t’1i nénshtrohej njé testi para njé komisioni mbi temat, si: gjuha
serbe dhe ajo sllave kishtare, historia serbe dhe gjeografia e “vendeve
serbe”. Madhésia e famullive té vecanta pércaktohej nga Ministria e
Kulturés me propozim té argjipeshkvit. Zgjedhja e famullitaréve béhe;j
nga nj& komision 1 pérbéré nga njé zyrtar 1 Ministrisé s€¢ Kulturés dhe njé
klerik katolik. Nga fondi zyrtar i pensioneve, t€ administruara nga
Ministria e Financave, paguheshin edhe klerikét katoliké. Autoriteti 1
apelimit né€ céshtjet disiplinore ishte Ministria e Kulturés. Pra, né
pérgjithési, organizimi i jetés fetare kishte njé sfond t€ réndésishém
politik, pé€rmes sé cilés, autoritetet malazeze, synonin ta kontrollonin ¢do
gj€ gé kishte t€ bénte me shqiptarét katolika.*

Propaganda katolike né mesin e ortodokséve ndalohej, pér shkak
se edhe pse Kushtetuta malazeze e vitit 1905, 1 njihte zyrtarisht besimet
fetare (neni 128), ajo ndalonte ¢do proselitizém (ndérrimi i fesé) kundér
fesé shtetérore ortodokse (neni 136).31

Por, megenése marréveshjet e Konkordatit nga Qeveria nuk u
respektuan né t€ gjitha pjesét, gjithnjé u shoqérua me véshtirési né

» Hudal, Die serbisch-orthodoxe Nationalkirche, 107.

* Ibid., 109.

' Ustav za Knjazevinu Crnu Goru iz 1905, str.25-26, &lan 128: “Slobodno i javno
izvrSivanje vjerozakonskih obreda imaju u Crnoj Gori sve priznate vjeroispovijesti”,
Clan 136: “Zabranjuje se svaka radnja, upravijena protiv istocno-pravoslavne crkve u
Crnoj Gori (prozelitizam)”.

zbatimin e tyre né praktiké. Kjo ishte, gjithashtu, njé nga arsyet pse
katolicizmi né Malin e Zi nuk béri pothuajse asnjé pérparim.

Politikén e diskriminimit dhe asimilimit t€ shqiptaréve katoliké e
vazhdoi edhe mé voné pasardhési 1 argjipeshkvit t€ Tivarit, Nikolla
Dobriciq (1912-1955). Njé fushaté tepér detyruese pér pércaktimin e
identitetit t€ shqiptaréve katoliké si “serb&é” dhe atyre myslimané si
“turq”, ishte linguar edhe né€ periudhén e dy dekadave té fillimit t& shek.
XX, e cila nuk kaloi pa pasoja pér shqiptarét. Jo vetém kaq, por Dobri¢iq
éshté 1 njohur si pérkrahés 1 aspiratave t€ Malit t€ Zi pér okupimin e
Shkodrés, me pretekstin se ky qytet ka gené “Selia e Balshajve”, dhe si i
tillé, ai kérkonte pérkrahjen e Vatikanit pér zgjerimin e ndikimit malazez
edhe né Shkodér.” Dobriciq, i cili e mbante vetén pér serb, e jo pér kroat
g€ ishte, postin e vet si argjipeshkév e instrumentalizonte pér ta
informuar Qeveriné malazeze pér realizimin e géllimeve ekspansioniste
né dém t€ shqiptaréve. N€ saje t€ késaj politike, né bashképunim me
politikén malazeze, ai arriti q¢ t€ ndajé famullit¢ e Tuzit, Traboinit,
Grudés dhe Klleznes né vitin 1912 nga Argjipeshkvia e Shkodrés, pér
t’1u bashkéngjitur asaj té Tivarit. Lufta e tij pér t€ shképutur territore né
dém t€ shqgiptaréve nuk u kufizua vet€ém me Shkodrén, por argjipeshkvi
Dobriciq, kérkonte qé famullité e rajonit t€ Pejés dhe Gjakovés (té cilat
ishin né kuadér t€ Argjipeshkvisé s€ Shkupit) t’i bashkéngjiteshin
Argjipeshkvisé sé Tivarit.”

Céshtje tjetér, g€ u aktualizua si rezultat 1 ndryshimeve territoriale
gé solli Kongresi i Berlinit, ishte edhe problemi i titullit “Primas

Serbiae”,** e cila fillet e saja1ka qé nga mesjeta.3 >

32 Rastoder, “Konkordat izmedu Crne Gore i Vatikana 18867, 260.

* Ibid., 263.

* Mé gjerésisht pér kété titullar, shiko: M. Faber, “Das Recht des Erzbischofs von
Antivari auf den Titel Primas von Serbien”, Wissenschaftliche Mitteilungen aus Bosnien
und der Herzegowina, Bd.11 (1909), 342-368.

¥ Me kété rast, duhet shtuar se titulli i argjipeshkvit t€ Tivarit “archiepiscopus
Sclavinensis”, 1 shfaqur né€ vitin 1256, nga i cili né shek. XV doli titulli “Primas
Serviae”, tregonte qarté detyrén qé i besohej nga Roma, sikurse ipeshkvit t¢ Kotorrit,
pér t’u kujdesur pér ipeshkvité katolike né zonén, ku ortodoksizmi serbo-sllav kishte
filluar q& né shek. XIII, t& gérryente murin katolik né Adriatik dhe mé gjeré né viset
arbérore. Ndryshimi i gjendjes politike, forcimi dhe zgjerimi i shtetit mesjetar serb né
zonat fqinje, béri qé titulli i mésipérm t€ riformulohet né “Primas Serbie”. Selia e
Shenjté ia kishte shtuar kété titull argjipeshkvit t€ Tivarit né shek. XV, né ményré qé té
krijojé njé rezistenc€ t&€ organizuar kundér islamizmit né€ Ballkan. Me kété, Roma
besonte se pérmes dhénies sé kétij titulli do t’i bashkonte katolikét dhe subjektet e tjera
te& krishtera né territoret q¢ dikur ishin nén pushtimin e Mbretérisé s€¢ Rashés. Me

Njé ndér arsyet se pse Tivari, i cili e mori vazhdimésiné e Dioklés
antike e kishte kété titull kishtar, ishte pikérisht fakti sé€ kjo Argjipeshkvi
kishte né gjirin e saj edhe popullsi sllave. Me kété rast, Primati kishte
pérgjithési para papatit q€ sllavét, shpirtérisht t€ posarilindur, t€ mos
kalojn€ né€ ndonjé herezi. Njé arsye tjetér ishin rrethanat e ndérlikuara
politike né Ballkan, g€ shfrytézoheshin nga Kisha Ortodokse si
kundérshtare e pérbetuar e Romeés, pér zgjerimin e hapésirés né favor té
saj né Gadishullin e Ballkanit. Primati mbeti aktual edhe gjaté
pushtimeve osmane, kur Kisha Ortodokse dhe Perandoria Osmane té
lidhura né koalicion, n€ vitin 1453 kishin gé€llim zvogélimin e hapésirés
kishtare t€ Kishés Romake, ndér popujt e Ballkanit.

Shénime t€ dokumentuara pér Primatin e Tivarit kemi nga koha e
argjipeshkvit Filip Gaj, (1485-1509), 1 cili &shté quajtur “Totius Serviae
Primas” (Primat 1 gjithé Serbis€). Kété shénim e gjejmé te t€ gjithé
ipeshkvijt€ e mévonshém t€ Tivarit me radhé, si: Gjon Bruno Harapi
(1551- 1571), Toma Ursini (1579-1598), Marin Bici (1608-1624), Pjetér
Mazreku (1624-1634), Gjergj Bardhi (1635- 1644), te Andrea (1671-
1694) dhe Vingenc Zmajeviqi (1701-1712), Lazér Vlladanji (1749-1786),
Gjergj Radovani (1787-1790), Karl Pooten (1855-1886), Shimun
Milinoviq (1886-1910) etj. Imzot Vincenc Zmajeviqi, né€ saje t€ primatit
qé gézonte, né vitin 1703, mblodhi Kuvendin e Arbénit, né Merqi té
Lezhés. Po késhtu ndodhi edhe me argjipeshkvin Karl Pooten, i cili
mblodhi Kuvendin II t& Arbrit, né vitin 1871, né Shkodér etj.”

Me ardhjen né krye té Selis€é s€ Argjipeshkvisé s& Tivarit t&
Nikolla Dobregiqit, 1 cili e kreu kété detyré nga viti 1912-1955, ¢éshtja e
Primatit edhe pse pér Seliné e Shenjté tashmé ishte mé tepér honorik, u
gjallérua duke marré madje edhe pérmasa politike. M€ Konkordatin e
lidhur né€ vitin 1914, né mes Selis€ s¢ Shenjté¢ dhe Mbretérisé serbe, ishte
paraparé q€ Beogradi t€ ngrihet né rangun e Argjipeshkvisé dhe Shkupi
t& shndérrohej né dioqezé/ipeshkvi.”” Por, pér shkak t& kundérshtimit t&

kalimin e kohés, autorizimet e Primatit filluan t€ mos respektohen, “késhtu qé me
kalimin e kohés, ka mbetur vet€ém si njé titull nderi. Krh.: Gj.Berisha, Arbérorét
ndérmjet Kishés Peréndimore dhe asaj Lindore gjaté shekujve XI-XV, Botimi i dyt€ i
plot€suar, Prishting: Instituti i Historis€¢ “Ali Hadri” 2017, 301-302.

3 Faber, “Das Recht des Erzbischofs von Antivari auf den Titel Primas von Serbien”,
343-344; Markovi¢, Dukljansko-barska Metropolija, 166-167.

77 Art.2.: “Si costituisce nel Regno di Serbia una Provincia Ecclesiastica, composta
dell'archidiocesi di Belgrado, con-sede nella capitale del Regno - avente come territorio
quello compreso nei confini della Serbia prima dei trattati di Londra e Bucarest
dell'anno 1913 - e della diocesi di Scopia, suffraganea, con sede in detta citta -

argjipeshkvit Lazér Mjeda, kjo gjé u arrit vetém né vitin 1924, kur né
krye t& késaj selie ishte ipeshkvi slloven, Janez Franjo Gnidovec.™

Beogradi nuk do ndalonte me kaq. Me rastin e pérgatitjes sé
projekt-konkordatit mes Selisé s€ Shenjte dhe Mbretérisé SKS, politika e
Beogradit, né vitin 1924 u pérpoq qé€ me ¢do kusht, népérmjet ligjeve t&
projekt-konkordatit, ta marré titullin shuméshekullor t€¢ Primatit nga
Argjipeshkvia e Tivarit, pér t’ia dhéné kryedioqezés sé Beogradit. Me
kété rast, Beogradi do t’i ofronte Selisé sé¢ Shenjté edhe riorganizimin e
diogezave t€ tjera brenda territorit t€ Mbretéris€ SKS. Beogradi né
kémbim t€ marrjes sé€ primatit, i ofronte Selis€¢ s& Shenjté edhe
formulimin e emértimit t€ ri pér kryediogezén e Beogradit, me emrin
Argjipeshkvia Katolike Serbe me gendér né Beograd.

Nikolla Dobreciq, meqgenése ishte ndér protagonistét e ngjarjes,
kushtézonte kalimin e Primatit nga Tivari né Beograd, me kusht qé edhe
ai veté personalisht t€ kalonte né seliné e Beogradit.3 ? Pas bisedimeve t&
stérzgjatura e t& veéshtira, kundérshtimit t&€ Kishés kroate dhe
kundérshtimeve t€ popullit né Mal t€ Zi, pa dallime nacionaliteti dhe
besimi, nuk erdhi deri te finalizimi i késaj ideje e as konkordatit né kété
formé, 1 cili me siguri do t€ krijonte kokécarje t€ reja pér Selin€ e Shenjté
né kéte pjesé t€ Ballkanit. Si rezultat, Dobreciq u térhoq nga kjo ide duke
géndruar né€ Tivar dhe duke gézuar dhe shfrytézuar titullin “Primas totius
Serbiae”, gjeré né vdekje, pér sa kohé géndroi né krye t€ késaj
Argjipeshkvie. Por, e gjithé kjo nuk e ndalonte Nikolla Dobreciqin, gé si
Primat t€ bénte vizita te ndryshme né€ Evropé, Azi e deri né Ameriké,
duke kérkuar ndihma pér Malin e Zi dhe duke iniciuar shkémbime
tregtare mes Malit t& Zi dhe shteteve evropiane.*’

Me géllim té sllavizmit dhe zhdukjes sé etnis€ shqiptare né
kuadér té¢ Argjipeshkvisé s€ Tivarit, argjipeshkvi Dobregiq, i cili vetén e
prezantonte heré si malazez e heré si serb, e mé voné si jugosllav, né

comprendente i nuovi territori -, passando dalla giurisdizione di Propaganda Fide al
diritto commune’; Art.6: “Il titolo ufficiale dell'Arcivescovo di Belgrado e del Vescovo
di Scopia sara di Illustrissimo e Reverendissimo Monsignore”, Concordato Fra Pio X e
Pietro I Re Di Serbia, 24 giugno 1914, in: Raccolta di concordati su materie
ecclesiastiche tra la Santa Sede e le autorita civili. A cura di Angelo Mercati. Vol.1,
1098-1914. Nuova ed. anastatica con supplement, Roma: Tipografia Poliglotta
Vaticana 1954, 1100-1101.

¥ Ramaj, “Lazér Mjeda né Argjipeshkving Shkup-Prizren, mes 1909-19217, 160.

**§. Rostoder, J. Rostoder, Nikola Dobrecié, Arcibiskup Barski i Primas Srpski (1872-
1955), Budva: Zivot i djelo, 1991, 48-51.

% Ukgjini, Kisha Katolike né trevat shqiptare, 314.

bashkéveprim me Qeveriné malazeze, tentonte g€ né trevat shqiptare té
pérhapej sa mé shumé gjuha, kultura, tradita serbe e malazeze. Me po
kéteé qéllim, Qeveria kérkonte t€ jepej mésim né gjuhén sllave,
pérkatésisht né gjuhén serbe né té gjitha shkollat ku zhvillohej katekizém
(mésim feje) né€ gjuhén shqipe. Pér t’i ndihmuar késaj fushate,
argjipeshkvi né fjalé, né mungesé t€ klerit shqiptar, nxité ardhjen sa mé
shumé té klerikéve kroaté, duke tentuar t€ ndalonte ardhjen e klerikéve
shqiptaré apo italiang."' N& kéts ményré, kroatizimi i shqiptaréve, sic
konstaton me t€ drejté€ studiuesi N. Ukgjini, do t€ shérbejé si uré kalimi 1
zbutur i shqiptaréve n€ rrugétim pér t’u béré me voné serbé apo malazeze
té besimit ortodoks, gjé qé€ €shté provuar né vitet né vazhdim.*?

Pérdorimi i1 gjuhés shqipe dhe shérbimi i klerit shqiptar né kéto
treva t&€ Malit t€ Zi, do t€ jeté objekt 1 diskutimeve dhe moskuptimeve té
shpeshta né mes Argjipeshkvisé dhe shtetit malazez né vazhdimési. Kjo
ka ndodhé, sidomos, q€ nga fundi 1 shek. XX, kur né krye t€ késaj
Argjipeshkvie do t€ vijné shqiptarét pér ta vazhduar edhe né ditét e
sotme.*?

Pérgjithésisht, mund t€ themi se konkordati mes Malit t&€ Zi dhe
Vatikanit i1 lidhur pér t’i rregulluar marrédhénie midis shtetit dhe kishés,
si pasojé e zgjerimit t€ territoreve t€ Malit t€ Zi, pas Kongresit t€ Berlinit,
shumé shpejt do t€ jeté térésisht né shérbim t€ ideologjis€ dhe politikés
shtetérore kundér shqiptaréve. Gjaté fundit té shek. XIX dhe gjaté
luftérave ballkanike, Argjipeshkvia e Tivarit do t€ béhet njé nga shtyllat e
politikés shtetérore, e cila do t€ shérbejé si gendér fetare né pérputhje me
interesat shtetérore dhe kombétare t€ shumicés sé popullsisé sllave. Né
kété kontekst duhet shikuar edhe gjendja e shqiptaréve katoliké, pér t&
cilét mund t€ thuhet se ata ishin né nj€ pozité t€ véshtiré kombeétare.

*! Rastoder, J. Rostoder, Nikola Dobreci¢, 21, 453, 444; Ukgjini, Kisha Katolike né
trevat shgiptare, 311.

2 Ukgjini, Kisha Katolike né trevat shqiptare, 311-312.

* Né vitin 1998, né krye té Argjipeshkvisé sé Tivarit do té zgjedhet argjipeshkvi, Don
Zef Gashi (famullitar i dikurshém i Prishtinés), kurse nga 05.4.2016, kété post do t&
vazhdojé ta mbajé edhe sot, Don Rrok Gjonlleshaj. Shiko: Bollettino della Sala Stampa
della Santa Sede, Rinunce e nomine, 05.04.2016, N. 0232, f.1-2.



